
KORPORATIV BOSHQARUVNI INNOVATSION 
RIVOJLANTIRISHDA RAQAMLI 

TEXNOLGIYALARDAN FOYDALANISHNING 
NAZARIY ASOSLARI 

Xalmuradov Elmurod Dilmuradovich
Davlat boshqaruvi akademiyasi

mustaqil izlanuvchisi

Annotatsiya: Korporativ boshqaruv, ya’ni kompaniyalarning boshqarish va nazorat qilish tizimi, raqamli echimlarning 
paydo boʻlishi bilan sezilarli darajada oʻzgardi. Ushbu maqolada raqamli texnologiyalarning korporativ boshqaruvga ta’siri 
oʻrganiladi, foydalari, muammolari va kelgusidagi tendensiyalari yoritib beriladi. Blokcheyn, sun’iy intellekt (AI) va katta 
ma’lumotlar tahlili kabi raqamli vositalarni integrasiya qilish orqali tashkilotlar shaffoflik, samaradorlik va hisobdorlikka 
erishishi mumkin. 

Kalit soʻzlar: korporativ boshqaruv, raqamli echimlar, sun’iy intellekt, blokcheyn, ERP tizimlapi, raqamlashtirish.
Abstract: Corporate governance, that is, the management and control system of companies, has changed significantly 
with the advent of digital solutions. This article explores the impact of digital technologies on corporate governance, 
highlighting its benefits, challenges and future trends. By integrating digital tools such as blockchain, artificial intelligence 
(AI), and big data analytics, organizations can achieve transparency, efficiency, and accountability.

Key words: corporate management, digital solutions, artificial intelligence, blockchain, ERP system, digitization.
Аннотация: Корпоративное управление, то есть система управления и контроля компаний, существенно измени-
лась с появлением цифровых решений. В этой статье исследуется влияние цифровых технологий на корпора-
тивное управление, подчеркиваются его преимущества, проблемы и будущие тенденции. Интегрируя цифровые 
инструменты, такие как блокчейн, искусственный интеллект (ИИ) и анализ больших данных, организации могут 
добиться прозрачности, эффективности и подотчетности.

Ключевые слова: корпоративное управление, цифровые решения, искусственный интеллект, блокчейн, ERP-си-
стема, цифровизация.

K I R I S H
Korporativ boshqaruvda raqamli echimlar (Digital Solutions in Corporate Governance) biznesda yuqori 

samaradorlik va raqobatbardoshlikni ta’minlashda muhim vositalardan biri hisoblanadi. Zamonaviy texnologi-
yalar, jumladan, big data, blockchain, cloud computing va artificial intelligence (AI), korporativ boshqaruvning 
turli sohalarida keng qoʻllaniladi.         

Mamlakatimizni rivojlantirishning “2022–2026-yillarga moʻljallangan Yangi Oʻzbekistonning tapaqqiyot 
stpategiyasi”da “.....davlat ulushiga ega tijorat banklarida transformasiya jarayonlarini yakunlab, 2026-yil 
yakuniga qadar bank aktivlarida xususiy sektor ulushi 60 foizgacha chiqarilsin. Iqtisodiyotni real sektorida va 
tijorat banklari axborot texnologiyalari va kompyuter dasturlash sohasida 700 nafar mutaxassislarni tayyorlash 
va malakasini oshirish. Iqtisodiyotda moliyaviy resurslarni koʻpaytirish maqsadida, kelgusi 5 yilda fond bozori 
aylanmasini 200 mln. AQSh dollaridan 7 milliard AQSh dollariga etkazish, koppopativ boshqapuvni optimallasht-
irish maqsadida ishlab chiqarish va boshqapish jarayonlarini avtomatlashtirish (ERP) tizimlarini joriy etish kabi 
vazifalar belgilangan [1]. Bundan tashqari, Oʻzbekiston Respublikasi Prezidentining 2023-yil 11-sentabrdagi 
PQ-300-son qaroriga muvofiq ustav kapitalida davlat ulushi ustun mavqega ega korxonalarning tegishli bosh-
qaruv organlarida ekologik, ijtimoiy va korporativ boshqaruv (ESG) tamoyillarini joriy etish koʻzda tutilgan. Jum-
ladan, Oʻzbekiston Respublikasi Prezidentining 2022-yil 8-apreldagi “Tadbirkorlik muhitini yaxshilash va xus-
usiy sektorni rivojlantirish orqali barqaror iqtisodiy oʻsish uchun shart-sharoitlar yaratish borasidagi navbatdagi 
islohotlar toʻgʻrisida”gi, PF-101-son Farmonida belgilangan, shuningdek 2021–2025-yillarda davlat ishtirokidagi 
korxonalarni boshqarish va isloh qilishdagi asosiy vazifalarni bajarish ushbu mavzuning dolzarbligini bildiradi.   
T A D Q I Q O T  M E T O D O L O G I YA S I

Maqolada kuzatuv, abstrakt-mantiqiy fikrlash, tizimli tahlil, taqqoslash va iqtisodiy sharhlash usullaridan 
foydlanilgan.

A D A B I Y O T L A R  S H A R H I
Korporativ boshqaruv va raqamli texnologiyalar sohasida koʻplab mahalliy va jahon olimlari ilmiy tad-

qiqotlar olib bormoqda. Oʻzbekistonlik olimlar orasida D. Suyunovni alohida ta’kidlash mumkin. U korporativ 
boshqaruvning strategik jihatlarini[11], A.Qodirjanov va D. Suyunovlar kompaniyalar boshqaruviga raqamli tex-
nologiyalarni joriy etishning iqtisodiy samaradorligini oʻrgangan[12]. A.Kenjabavev va D.Suyunovlar raqamli 
texnologiyalarning banklar faoliyatiga ta’siri boʻyicha tadqiqotlar olib borgan [13]. 

T A H L I L  V A  N A T I J A L A R
Tijorat banklarida korporativ boshqaruv sohasidagi muammolarning echimini topishda bank xodimlari 

uchun ham axborot texnologiyalarining (AT) roli va foydasi beqiyosdir. Axborot texnologiyalarining maqsadi – 
bu inson tomonidan axbortni tahlil qilish uchun ma’lumot toʻplash va uning asosida harakatni amalga oshirish 
toʻgʻrisida qaror qabul qilish tushuniladi. 

Bugungi kunda korporativ boshqaruvni innovasion rivojlantirishda  raqamli texnolgiyalardan foydalanish-
ning  nazariy va amaliy asoslari boʻyicha iqtisodchi olimlar tomonidan turli fikralar va qarashlar bayonn qilin-
moqda.  

A.E.Ushanovning fikricha  bankda raqamlashtirish – bu innovasion texnologiyalarni joriy etish orqali uning 
biznes jarayonlaridagi uzgarishdir. Bankni raqamlashtirish – bu zamonaviy texnologiyalarni joriy etish orqali 
bankning biznes-jarayonlarini uzgartirishdir. Bu jarayon nafaqat zamonaviy asbob-uskunalar yoki dasturiy 
ta’minotni urnatishni, balki boshqaruv, uzaro munosabatlar va korporativ madaniyatga yondashuvlardagi tub 
uzgarishlarni ham uz ichiga oladi [4]. 

 R.X. Xafizovaning bildirishicha - Internet-banking uz navbatida quyidagi turlarga bulinadi: axborot, aloqa 
va operativ. Barcha Internet-banking asoslangan birinchi turi, axborot hisoblanadi [5]. U asosan marketing 
faoliyati bilan ifodalanadi va mijozlarga bank xizmatlari haqida birlamchi ma’lumotlarni taqdim etadi. Axborot 
bankining eng samarali usuli – bu rasmiy veb-sayt yoki ilova orqali mijoz bilan muloqot qilish, chunki Ushbu 
usul Big data orqali har bir mijoz uchun uning shaxsiy imtiyozlariga e’tibor qaratgan holda tegishli xizmatlar 
ruyxatini taqdim etishga qodirdir. G.Yu.Muxaraeva “Bank tendensiyalarini tahlil qilish bizga kredit tashkilotining 
rivojlanish strategiyasini shakllantirishning ikkita mumkin bulgan yondashuvini aniqlash imkonini beradi, ya’ni  
innovasiyalarning uzaro rivojlanishi va fintex startaplari bilan hamkorlikka e’tibor qaratish [6]. 

K.Yu. Reshetov va M.V.Losevalar – “tijorat banklarini boshqarishda raqamli texnologiyalarning xususiyat-
larini tavsiflash”ning bir qismi sifatida ular raqamlashtirish va biznes modellariga ta’sir qilishini ta’kidlash joiz [7]. 
Ushbu jarayonda uchta asosiy komponentni ajratish mumkin:

-mijozlarning ehtiyojlarini yaxshiroq tushunish va bank xizmatlarini sotish hajmini oshirish orqali daromadni 
oshirish maqsadida raqamlashtirish tartibini uz ichiga olgan mijozlarga xizmat kursatishni raqamlashtirish;

-operativ bank faoliyatini avtomatlashtirish va raqamli texnologiyalardan foydalangan holda samaradorlikni 
boshqarishni uz ichiga olgan operasion jarayonni raqamlashtirish;

-yangi boshqaruv va tashkiliy texnologiyalarni joriy etish tartibini, shuningdek, banklar faoliyat sohalarini 
kengaytiruvchi yangi raqamli biznes modellarini integrasiyalashni uz ichiga olgan biznes modeli va raqamli 
boshqaruvdir. Shuningdek, internet tarmogʻi va informasion texnologiyalar imkoniyatlaridan foydalanishga aso-
slangan bir qancha yangi mahsulotlar va hizmatlar bozorlari paydo boʻldi, shuningdek messenjerlar, agrega-
torlar, internet qidiruv tizimlari, internet reklama, elektron ta’lim va boshqalar. 

Hozirgi davrda ijtimoiy tarmoqlarning ham ommaviyligi borgan sari ortib bormoqda. Bill Geytsning soʻzlari 
bilan aytganda “....siz internetsiz savdo qilayotgan boʻlsangiz, bilinki siz savdo jarayonlaridan tashqaridasiz” 
- degan fikrga qoʻshilgan holda, bugungi kunda raqamli texnologiyalardan foydalanish oʻta dolzarb ekanligini 
bilish zararurdir [8].

S.A.Plugatarenkoning “Raqamli iqtisodiyot ekotizimi raqamli informasion texnalogiyalar yordamida 
qoʻshimcha qiymat hosil qiladigan bozor segmentidir ” – degan fiklari ham bor [9]. Mamlakatlarda elektron 
biznes sohasidagi kompaniyalarning foydalanuvchilar soniga va ular sonining koʻpayishiga bogʻliq boʻlib qoladi. 
Bu esa kompaniyalarga sotuvdan katta miqdordagi daromad olinishiga sabab boʻladi. Shunday qilib, raqamli 
iqtisodiyot – yangi iqtisodiy muhit boʻlib, u biznes uchun yangi va juda katta imkoniyatlar yaratib beradi. 

Bugungi kunda texnologiyalar Rossiya bank tizimi uchun inqilobiy bulishi mumkin bulgan global miqyos-
dagi qoʻyidagi individual fintex startaplarini ta’kidlash kerak[10]: butun dunyo banklariga tranzaksiyalarni vosi-
tachilarsiz junatish imkonini beruvchi va mablagʻlar xavfsizligini kafolatlaydigan Ripple tulov tizimiga ega fintex 
startapi;  Circle texnologiyasi, bu ijtimoiy tarmoqlar uchun ilova bulib, u orqali xabarlar junatish va pul junatish 

mumkin; Turli banklardan depozitlarni taklif qilish uchun platformani uz ichiga olgan Deposit solutions texnologi-
yasi.

Bundan tashqari bugungi kunda IBM kompaniyasi tomonidan bank tizimida raqamli bankingni toʻrtta yoʻna
lishini amalga oshirishni taklif qilmoqda[11] :

Birinchi yoʻnalish: Raqamli banking brendi – jamiyatning zamonaviy ehtiyojlariga moslashtirilgan innova-
sion brendlar, mahsulotlar va bank xizmatlarini koʻrsatish.

Ikkinchi yoʻnalish: Raqamli kanallarga ega bank – mavjud banklarning bank-ofisi bank lisenziyasidan foy-
dalanadi va oʻz mahsulotlari va xizmatlarini qulayroq foydalanuvchi interfeysi orqali taklif qiladi.

Uchinchi yoʻnalish: Digital Bank filiali – raqamli foydalanuvchining tajribasi va yangi biznes jarayonlarini 
birlashtiradi.

Toʻrtinchi yoʻnalish: Raqamli bank – raqamli texnologiyalar asosida oʻz xizmatlari va mahsulotlarini ishlab 
chiqadi va boshqaradi.

Bundan tashqari  ushbu masalaga turli yoʻnalishdagi kompaniyalar ham oʻz fiklarini bildirishmoqda. Chunki 
bugungi kunda banklarda korporativ boshqaruvni transformasiya qilish jarayonlarini bank faoliyatini innavasion 
ishlanmalar asosida raqamlashtirishdan boshlash bank uchun va uning mijozlari uchun muhim ahamiyat kasb 
etib, bank sektorini raqamlashtirish ulkan salohiyatga ega[12]. 

Shunday qilib, MaKinsey kompaniyasining fikriga kura, makroiqtisodiy zarbalar bulmaganda, bank tizimi 
ambisiyali va kuchli bozor etakchilari, zamonaviy tendensiyalarga tezda javob beradigan regulyator mavjudligi 
tufayli dunyodagi eng ilggʻorlardan biriga aylanish uchun yaxshi imkoniyatga ega [13]. Moliya va texnologiyalar 
dunyosida, shuningdek, aholining moliyaviy xizmatlarni olishning yangi, qulayroq modellariga utishga tayyorligi 
tufayli bugungi kunda bank sohasida biznes jarayonlarini raqamlashtirish sohasida jiddiy uzgarishlar ruy ber-
moqda.

Bugungi kunda tijorat banklarida korporativ boshqaruv evolyusiyasi boʻyicha olimlar va tadqiqotchilarning 
qarashlari turlicha boʻlib, asosan bir necha asosiy bosqichlar va ularning ta’siriga e’tibor qaratishadi. 

Korporativ boshqaruv 4.0 kompaniyalarning boshqarilishi va faoliyat yuritishiga nisbatan yangi paradigma 
oʻzgarishini ifodalaydi. Bu evolyusiya sun’iy intellekt (AI), Internet buyumlari (IoT), katta ma’lumotlar (Big Data), 
blokcheyn va bulutli hisoblash kabi zamonaviy raqamli echimlarning korporativ boshqaruv strukturalariga 
integrasiyasini xarakterlaydi[14]. Quyidagi 1-jadvalda bu evolyusiyaning asosiy bosqichlari va ularni amalga 
oshirishga yordam bergan raqamli echimlar keltirilgan. 

Korporativ boshqaruv evolyusiyasi davomida kuzatuv kengashlarning roli va mas’uliyatlari ancha oʻzgardi. 
Hozirgi boshqaruv 4.0 davrida raqamli texnologiyalar korporativ boshqaruvning ajralmas qismiga aylandi va bu 
kompaniyalarning uzoq muddatli muvaffaqiyatini ta’minlashda muhim ahamiyat kasb etmoqda[15].

Bu ayrim iqtisodchi olimlar fikricha bir qator muhim omillarga asoslanadi: strategik bilimlarni zamonaviy 
aksiyadorlik jamiyatlarini muvaffaqiyatli rivojlantirishning asosiy manbasiga aylantirish, ichki nazorat samara-
dorligini oshirishning dolzarb masalalarini ochib bergan soʻnggi korporativ mojarolar saboqlari kapital bozo-
ridagi raqobat va korporativ ijtimoiy javobgarlik muammolari[16]. Shuning uchun korporativ boshqaruv jarayon-
larida axborot texnologiyalarini qoʻllab-quvvatlashga qoʻyiladigan talablar boʻlishi maqsadga muvofiq.

1-jadval. Korporativ boshqaruvning evolyusiyasi va bosqichlari1.
Korporativ boshqaruv bosqichlari Korporativ boshqaruv bosqichlarining tavsifi

Korporativ boshqaruv 1.0: Uzoqdan 
nazorat qilish

An’anaviy boshqaruv, qoʻl mehnatiga asoslangan jarayonlar va ierarxik 
tuzilmalar.

Korporativ boshqaruv 2.0: Muvofiqlik 
va islohotlar Moliyaviy hisobot va aloqa uchun asosiy axborot tizimlarini joriy etish.

Korporativ boshqaruv 3.0: Manfaatdor 
tomonlar va ESG

Yaxshilangan axborot texnologiyalari infratuzilmasi, moslik va xavflarni 
boshqarishga katta e’tibor.

Korporativ boshqaruv 4.0: Raqamli 
transformasiya

Haqiqiy vaqt rejimida ma’lumotlar tahlili, shaffoflik va avtomatlashtirish 
uchun raqamli texnologiyalarning integrasiyasi.

Rivojlangan mamlakatlar tajribalari shuni koʻrsatmoqdaki, banklar boshqaruvida tezkor ma’lumot va 
axborotlar almashinuvi, muammolarni oldindan aniqlash va bartaraf etish, bozor holatini oʻrganish va tezkor 
qarorlar qabul qilishda raqamli texnologiyalardan foydalanish yuqori samara bermoqda[17]. Masalan, Buyuk 
Britaniyaning Moliyaviy Harakat Agenti (FCA) real vaqtda muvofiqlikni nazorat qilish uchun RegTech va sun’iy 
intellektdan foydalanib kelmoqda. 

 Bugungi kunda kompaniyalar raqamli transformasiyani amalga oshirish orqali biznesda muhim yangi-

1	 Tahlilliy ma’lumotlar asosida muallif tomonidan ishlab chiqarilgan.

liklarga erishmoqdalar. Sanoat korxonalarida innovasion boshqarishni tashkil etish yangi raqamli texnologiyalar, 
jumladan, Big Data analitikasi, robotlar, sun’iy intellekt, IT, Blockchain, bulutli hisoblash va hokazolarni qoʻllash 
orqali amalga oshirilmoqda. Korporativ boshqaruvda raqamli transformasiya – bu raqamli texnologiyalarning 
korporativ boshqaruv jarayonlariga integrasiyasini anglatadi[18]. Bu, oʻz navbatida, qaror qabul qilishni yax-
shilash, shaffoflik va mas’uliyatni oshirish, komplaens va xavflarni boshqarishni yaxshilashni oʻz ichiga oladi. 
Asosiy raqamli echimlar quyidagilarni oʻz ichiga oladi[19]: ma’lumotlar tahlili va sun’iy intellekt (II), blokcheyn 
texnologiyasi, avtomatlashtirilgan komplaens tizimlari, ERP tizimlari va robotlashtirilgan jarayonlarni avtomat-
lashtirish (RPA). Bu echimlar biznes jarayonlarni optimallashtirish va samaradorlikni oshirishga xizmat qiladi.

Raqamlashtirishning asosiy xususiyatlaridan biri oʻzgarishlarning favqulodda tezligi, oʻzgaruvchanligi, jis-
moniy, ijtimoiy va raqamli dunyoning oʻzaro bogʻliqligi hamda yaqinlashuvi ortib borayotganidadir [20].

ERP tizimlari korxona resurslarini rejalashtirish, boshqarish va nazorat qilish uchun integrasiyalangan das-
turiy ta’minot boʻlib, barcha operasiyalar, ma’lumotlar va jarayonlarni yagona platformada birlashtiradi. ERP 
tizimlari korporativ boshqaruvni samarali tashkil qilishda, hisobdorlikni oshirishda va mas’uliyatli qaror qabul 
qilishda muhim ahamiyatga ega[21]. Ular kompaniyalarga huquqiy va normativ talablarga mos kelishda, xavf
larni boshqarishda, ma’lumot xavfsizligini ta’minlashda va shaffoflikni oshirishda yordam beradi. Masalan, SAP 
ERP va Oracle ERP Cloud tizimlari komplaensni avtomatlashtiradi va auditor izlarini saqlaydi. 

 

 

Korporativ 
boshqaruvda 
ERP tizimlari

Boshqaruvda 
shaffoflik va 

xisobot berish

Manfaatdor 
tomonlar bilan 

aloqalar

Tijorat 
banklarida 
moliyaviy 
boshqaruv

Tijorat banklari 
faoliyatining  
ma'lumotlar 

xavfsizligi

Tijorat 
banklarda 

risklar 
boshqaruvi

Komplaens 
nazorat tizimi 
va  boshqaruv

1-Rasm. Korporativ boshqaruvda ERP tizimlaridan foydalanish yoʻnalishlari2.
     

X U L O S A  V A  T A K L I F L A R  
Shunday qilib, xulosa qiladigan boʻlsak, korporativ boshqaruv jarayonlarini raqamli texnolgiyalar asosida 

trasformasiya qilish boʻyicha quyidagilarni  bildirishimiz mumkin. Birinchidan, strategik ahamiyatga ega yirik 
kompaniyalarda, shuningdek tijorat banklarida korporativ boshqaruvning smaradorligini oshirishga ERP tizim-
larini joriy qilishda mahalliy dasturiy ta’minot mahsulotlari va xizmatlariga ahamiyat berish zarur. Bugungi kunda 
mazkur mahsulot va xizmatlarning bozori juda katta boʻlmasada, davlatimizda  1 million dasturchi muxandislar 
tayyorlash boʻyicha qilinayotgan ishlar oʻz samarasini beradi. Ikkinchidan, ERP tizimlarini joriy etish korporativ 
boshqaruv qarorlarining realligi va aniqligini ta’minlash uchun zararur boʻlgan yagona axborot makoni yarati
lishiga olib kelishi kerak. Uchinchidan, yaratilgan ERP tizimlarining modullari doimiy ravishda yangilanib borilishi, 
aniqlangan kamchiliklar tezkor ravishda bartaraf etilishi tijorat banklari faoliyatining barcha sohalarini qamrab 
olgan yagona axborot makonini yaratadi. Toʻrtinchidan, axborot xavfsizligini ta’minlash uchun texnik ta’minotni 
kuchaytirish (serverlar, marshrutizator, katta massivdagi ma’lumotlarni saqlash uchun katta hajmdagi ma’lumot 
saqlovchi serverlar) zarur va imkon darajasida, ma’lumotlarni mahalliy data-markazlarda saqlash lozim boʻladi. 
Beshinchidan, mahsulotlar ishlab chiqarishni va bank xizmatlarini sifatli koʻrsatishda  zamonaviy texnika va 
texnologiyalar bilan ta’minlash va boshqaruv uslublarining innavasion turlarini yaratuvchi ilmiy laboratoriyalar 
va tajriba markazlarining  ishlarini moliyalashtirish va ular faoliyatini ta’minlash imkoniyatlarining kengligi va 
hokazolar. Shuningdek, tijorat banklari faoliyatini korporativ tashkil etish va boshqarishning keng imkoniyatlari 

2	 Tahlilliy ma’lumotlar asosida muallif tomonidan ishlab chiqarilgan.

banklarning  ustunliklaridan foydalanishga asoslanib, ularni tuzishning koʻplab variantlaridan foydalangan holda 
mijozlararo munosabatlarni modellashtirish imkonini ham beradi[24]. Tashkiliy tuzilmalarni rasmiylashtirishning 
nihoyasiga etganligi, mas’uliyat va vakolatlarning belgilashdagi reglamentlarning oʻrnatilganligi, aksiyadorlik 
jamiyatlari boshqaruv organlari oʻrtasidagi nazorat funksiyasining toʻgʻri va real taqsimlanish imkonini beradi; 
– aksiyadorlar tarkibiga kirish va undan chiqishning soddalashtirilgan tartibini,  manfaatdor shaxslar rotasi-
yasining keng imkoniyatlarini hamda tegishli ravishda investision takliflarning oʻta oʻzgaruvchanligi sharoitida 
yuqori moslashuvchanlikni ya’ni oʻzgarishlarga moslanuvchanlikni ta’minlaydi; – tijorat banklaridagi risklarning 
cheklangan ma’suliyat tamoyili darajasini kamaytirishga imkon yaratadi. Cheklangan mas’uliyat tamoyilining 
amal qilishi risklarni aksiyadorlar va boshqaruvchilar oʻrtasida taqsimlash orqali yirik korporasiyalarni tashkil 
etishni mumkin qilib qoʻydi. 

Umuman olganda, yuqorida bildirilgan fikr-mulohazalar asosida quyidagi taklif va tavsiyalarni berish 
mumkin boʻladi: 

1.Mamlakatimizda keyingi yillarda innovasion ishlanmalar, mahsulot, ish va xizmatlarni yaratish xar qanday 
sohada va tarmoqda barcha koʻrsatkichlarning keskin oʻsishini ta’minlagan boʻlishiga qaramasdan bir qator 
muammolar ham yoʻq emas. Xususan, birinchi marta oʻzlashtirilgan korxonalarni innovasion mahsulot, ish va 
xizmatlar ishlab chiqargan korxonalar sonidagi ulushi kamayish tendensiyasiga ega boʻlmoqda.

2. Tijorat banklari korporativ boshqaruv qarorlarining qabul qilinishida sun’iy intellekt va katta ma’lumotlar 
tahlilidan foydalanishlari hamda ERP (Enterprise Resource Planning) tizimlarini joriy qilishlari lozim. ERP tizim-
lari barcha biznes jarayonlarni yagona platformada birlashtirib, ularning shaffofligini va samaradorligini oshiradi. 
Bu texnologiyalar korporativ ma’lumotlarni tahlil qilish va risklarni oldindan aniqlash uchun muhimdir.

3. Tijorat banklari faoliyatini va korporativ boshqaruv jarayonlarini  transformasiya qilishda innovasion ish-
lanmalarni shakllantiruvchi markazalar, boʻlimlar faoliyatining barcha bosqichlarini amalga oshirish uchun tizim-
lashtirilgan qonunchilik bazasini yaratish, innovasion infratuzimalarning elementlari boʻlgan texnoparklar, kichik 
innovasion korxonalar, texnik platformalar, innovasion klasterlar faoliyatini tartibga soluvchi me’yoriy-xuquqiy 
bazani takomillashtirishi zarur boʻladi.

 4. Oʻzbekistonda tijorat banklari faoliyatini transformasiya qilish va boshqaruv jarayoniga raqamli tex-
nologiyalarni joriy qilishga qaratilgan faol siyosatni amalga oshirish muhim ahamiyat kasb etadi. 

